
Republika e Kosovës
Republika Kosovo-Republic of Kosovo

Kuvendi - Skupština – Assembl

________________________________________________________________________

Legjislatura V

Sesioni vjeshtor
Komisioni për të Drejtat e Njeriut, Barazi Gjinore, Persona të Pagjetur dhe Peticione

Mbledhja nr. 01
Prishtinë, më 24. 12.2014, në orën 10:00

Ndërtesa e Kuvendit, salla N-303
P R O C E S V E R B A L

I mbledhjes Konstituive të Komisionit për të Drejtat e Njeriut, Barazi Gjinore,

Persona të Pagjetur dhe Peticione

Në mbledhje morën:Lirije Kajtazi, kryetare, Salihe Mustafa, Mexhide Mjaku- Topalli, Etem Arifi, Teuta Haxhiu, Valdete Bajrami dhe Kujtim Paqaku.  
Munguan : Mytaher Haskuka, Jasmina Zhivkoviq.
Stafi mbështetës i Komisionit: Reshit Gashi, koordinatori i Komisionit, Sulltane Gashi,  zyrtare e fushës dhe Burim Tahiri mbështetës i Komisionit UNICEF.   

Pjesëmarrësit e tjerë:  Suzan Novobërdali-ish kryetare e komisionit,  Lejla Selimi-OSBE, Ukë Gashi-ZPRK, Nuredin Ibishi, deputet, Sead Bardhi-ZPRK dhe  Qëndresa Mrasori-KDI.
Mbledhjen e kryesoi, Lirije Kajtazi, kryetare e Komisionit.

Nё këtë mbledhje u propozua ky
                                                     Rend i  ditës: 

1. Konstituimi i Komisionit.
Kryetarja konstatoi se janë plotësuar kushtet për fillimin e punës dhe vazhdoi sipas rendit të ditës :
1. Konstituimi i Komisionit
Kryetarja përshëndeti anëtarët e Komisionit dhe të pranishmit e tjerë dhe me pas i informoi se gjatë kësaj legjislature do të jenë pjesë e Komisionit për të Drejtat e Njeriut, Barazi Gjinore, Persona të Pagjetur dhe Peticione. Ajo theksoi se Komisioni do të ketë në përbërje 9 anëtarë, të cilët do të punojnë në grup. Ajo tha se vetë fakti i pranisë së anëtarëve në takim, nënkupton konstituimin e Komisionit. 
Kajtazi në vazhdim theksoi se më esenciale është ndërtimi i infrastrukturës ligjore për të cilën është e nevojshme që të ketë bashkëpunim me institucionet e ndryshme, shoqërinë civile dhe organizatat e  ndryshme dhe shtoi se do të ketë aktivitete të ndryshme, të cilat lidhen me fushëveprimin e Komisionit, të cilat do të përcaktohen edhe në planin e punës, i cili do të hartohet gjatë ditëve të ardhshme. 
Teuta Haxhiu  theksoi se Komisionet me punë efektive sjellin rezultate dhe shpreson që kjo punë të reflektojë në rezultatet e Komisionit. Po ashtu, ajo i përmendi edhe fushat e rëndësishme të cilat janë në kompetencë të Komisionit dhe kërkoi që fushat më me rëndësi të trajtohen në fillim. 

Salihe Mustafa  theksoi se edhe pse i takojnë partive të ndryshme, në Komision ata janë një grup unik, që do të veprojnë lidhur me fushat kompetente të Komisionit. Sa i përket planit të punës, ajo tha se do ta përgatisin në vazhdim, në bazë të të cilit edhe do ti realizojnë aktivitetet në të ardhmen.

Valdete Bajrami  tha se ky Komision është më i veçanti sepse i prek të gjithë qytetarët, ngase të drejtat e njeriut i përkasin të gjithë njerëzve pa dallim moshe, gjinie, nacionaliteti, feje etj., dhe nëse punohet në bazë të rendit do të  jemi të suksesshëm.
Kujtim Paqaku ritheksoi rëndësinë e Komisionit, duke thënë se ky Komision i përfshinë të gjitha komisionet e tjera sepse të drejtat e njeriut i përkasin të gjithëve duke shpresuar që  në fund, të jenë efikas dhe të suksesshëm.

Mexhide Mjaku-Topalli tha se vetë fakti i fushave kompetente të Komisionit, dëshmon për rëndësinë të cilën e ka Komisioni dhe në bazë të planit, ajo tha se shpreson në sukses.

Etem Arifi  theksoi se edhe pse i presin aktivitete të shumta në të ardhmen, shpreson që si grup në Komision  do të  kenë suksesin e dëshiruar. 
Kryetarja Lirije Kajtazi i njoftoi të pranishmit me stafin mbështetës të Komisionit, i cili do ta mbështesë punën e Komisionit gjatë kësaj legjislature. Ajo në fund tha se shpreson dhe beson se të gjithë së bashku me punë dhe angazhim do të arrijnë tek rezultatet e mira sa i përket të drejtave të njeriut.   
Mbledhja përfundoi në orën 10:30. 

E përgatiti: Njësia për Mbështetjen e Komisionit. 





                                                                                                        Kryetarja e Komisionit 

                                                                                                        __________________

                                                                                                              Lirije Kajtazi
